
PËRMBLEDHJE DHE REZULTATET E TË NXËNIT: 

 

Kjo është një lëndë e detyrueshme dhe me karakter përforcues bazë që do t’i japë studentit një 

perspektivë globale dhe praktike të korpuseve gjuhësore. Ajo synon t’i familjarizojë dhe aftësojë 

studentët me nocionin e korpusit në gjuhësi; përpunimin e të dhënave gjuhësore si edhe analizën 

vijuese. Lënda gjithashtu përshkruan disa metodologji për analizimin e të dhënave të strukturuara 

gjuhësore bazuar në masa sasiore dhe cilësore. 

• Objektivat e përgjithshme lëndore: 

Studenti të njihet me fazat kryesore të zhvillimit, metodat dhe mjetet e analizës së Gjuhësisë së 

Korpuseve; të kuptojë mundësitë që lidhen me përdorimin e korpuseve gjuhësore në kërkimin 

gjuhësor; të dijë se si të dhënat gjuhësore të nxjerra nga korpuset, burimet dhe metodologjitë e 

përdorura nga gjuhësia e korpuseve përdoren për të analizuar përdorimin e gjuhës, duke përfshirë 

edhe si mbështetje për mësimdhënien e gjuhës; të njohë standardet, metodologjitë dhe mjetet e 

nevojshme për përpunimin dhe kodimin e të dhënave gjuhësore të prodhuara nga folësit. 

• Objektivat specifike lëndore: 

Studenti të jetë në gjendje të analizojë dhe vlerësojë të dhënat e nxjerra nga korpuset, duke përdorur 

metodologjitë dhe burimet e Gjuhësisë së Korpuseve; të njohë si të përdorë metodologjitë dhe 

burimet e nevojshme për të shënuar të dhënat gjuhësore sipas standardeve ndërkombëtare të 

kodifikimit. 

 

 


